
REPUBLIKA E KOSOVES
REPUBLIKA KOSOVA - REPUBLIC OF KOSOVO

GJYKATA E APELIT PRISHTINE

Numri i 1éndés: 2019:090455

Daté: 02.02.2024

Numri i dokumentit: 05279924
Ac.nr.7513/2022

GJYKATA E APELIT E KOSOVES NE PRISHTINE, né kolegjin e pérbéré nga gjyqtarét
Besnik Bislimaj, kryetar i kolegjit, Naim Meholli dhe Frosina Sylejmani, anétar té kolegjit, né
céshtjen juridike té paditéses Sh. (Z.) S., e vajzérisé B. nga Prizreni, rr. “S”, nr... té cilén me
autorizim e pérfagéson av. S.R. nga Prizreni kundér té paditurés Komuna e Prizrenit té cilén e
pérfagéson av. B.M., pér vértetimin e pronésisé, duke vendosur sipas ankesés sé té paditurés, té
paragitur kundér aktgjykimit té Gjykatés Themelore né Prizren, Departamenti i Pérgjithshém,
C.nr.2565/2021, té datés 08.09.2022, né seancén e kolegjit, t¢ mbajtur me daté 29.01.2024, mori
kété:

AKTVEN DIM

I. APROVOHET e themelté ankesa e té paditurés Komuna e Prizrenit, PRISHET aktgjykimi i
Gjykatés Themelore né Prizren, Departamenti i Pérgjithshém, C.nr.2565/2021, té datés
08.09.2022.

Il. HEDHET poshté si e palejuar padia e paditéses Sh. (Z.) S., e vajzérisé B. nga Prizreni, rr.
“Sarageve”, nr..., kundér té paditurés Komuna e Prizrenit, pér shkak té vértetimit té pronésisé.

I11. Secila palé i barté shpenzimet e veta procedurale.

Arsyetim

Gjykata e shkallés sé paré, me aktgjykimin e atakuar C.nr.2565/2021, té datés 08.09.2022, ka
vendosur: I. APROVOHET né térési si e bazuar kérkesépadia e paditéses Sh. (Z.) S., e vajzérisé
B. nga Prizreni, ashtu q¢ VERTETOHET se paditésja né bazé té trashégimit dhe né bazé té
Listés Poseduese ka gené pronare dhe mbajtése e ngastrave kadastrale nr.7027/2, né vendin e
quajtur “V.”, né sipérfaqe prej 43 m2 dhe ngastrés kadastrale 7027/4, n€ vendin e quajtur “V.”
né sipér fage prej 760 m2 ZK Prizren. I1l. VERTETOHET se e drejta e pronésisé nga par.1 i kétij

aktgjykimi ka pushuar mé aprovimin e Planit Detal Urbanistik pér lagjen “Ortakoll” me té cilin
éshté vértetuar interesi i pérgjithshém ku né bazeé té cilit kéto ngastra jané destinuar mé géllim té
ndértimit t€ lagjes “Ortakoll” si dhe n€ bazé t€ kétij aktgjykimi paditésja ka t& drejt té kérkon
kompensimin pér ngastrat kadastrale té marra. Ill. Ky aktgjykim nuk e ka cilésiné e titullit
ekzekutiv, por me té njéjtin vetém vértetohet ekzistimi i interesit juridik.

Kundér kétij aktgjykimi, brenda afatit ligjor ka paraqitur ankesé e paditura: pér shkak té
shkeljeve té dispozitave té procedurés kontestimore, konstatimit té gabuar dhe jo té ploté té
gjendjes faktike dhe zbatimit té gabuar té sé drejtés materiale, me propozim gé Gjykata e Apelit
té Kosovés gé ta aprovoj ankesén e té paditurés si té bazuar, ashtu gé ta ndryshojé aktgjykimin
e ankimuar duke e refuzuar né térési kérkesé padiné e paditéses si té pa bazuar, apo té njéjtin ta
prish dhe ¢éshtjen t’ia kthejé gjykatés s€ shkall€s sé paré né rigjykim dhe rivendosje.

Paditésja, ka parashtruar pérgjigje né ankesé me propozim qé té refuzohet né térési si e pa bazuar
ankesa e e té paditurés dhe té vértetohet aktgjykimi i ankimuar.

Gjykata e Apelit né seancén e kolegjit, né kuptim té nenit 194 té LPK, ekzaminojé aktgjykimin
e shkallés sé paré brenda kufijve dhe shkageve té treguara né ankesa dhe duke u kujdesur sipas
detyrés zyrtare pér zbatimin e sé drejtés materiale si dhe pér shkeljen e dispozitave té procedurés
kontestimore dhe gjeti se:

-Ankesa e té paditurés éshté e themelté.

Nga shkresat e 1éndés konstatohet se paditési Sh. (Z.) S., e vajzérisé B. nga Prizreni, rr. S., nr.10,
me daté 03.04.2017, né gjykatén e shkallés sé paré ka paraqitur padi kundér té paditurés Komuna
e Prizrenit, pér shkak té vértetimit té pronésisé me kérkesé si né kérkesén e parashtruar me padi.

Gjykata e shkallés sé paré, duke vepruar sipas padisé sé paditéses, ka caktuar shgyrtimin
kryesoré, pas dégjimit té paléve ndérgjygése, administrimit té provave, ka marré aktgjykimin
C.nr. 411/2017 té datés 15.07.2019, duke e aprovuar né térési si té bazuar kérkesé padiné e
paditéses, mé konkretisht si né dispozitiv té kétij aktgjykimi.

Kundér kétij aktgjykimi, né afatin ligjor ka paragitur ankesé e paditura: pér shkak té shkeljeve té
dispozitave té procedurés kontestimore, konstatimit té gabuar dhe jo té ploté té gjendjes faktike
dhe zbatimit té gabuar té sé drejtés materiale, me propozim gé Gjykata e Apelit t& Kosovés gé ta
aprovoj ankesén e té paditurés si té bazuar, ashtu gé ta ndryshojé aktgjykimin e ankimuar duke
e refuzuar né térési kérkesé padiné e paditéses si té pa bazuar, apo té njéjtin ta prish dhe ¢éshtjen
t’ia kthejé gjykatés sé shkallés s€ paré né rigjykim dhe rivendosje

Gjykata e Apelit me aktvendimin Ac.ne. 5100/2019 té datés 07.10.2021, ka aprovuar ankesén e

té paditurés dhe e ka prishé aktgjykimin e ankimuar C.nr. 411/2017 i datés 15.07.2019 dhe
céshtja éshté kthyer né rigjykim dhe ri vendosje.

Gjykata e shkallés sé paré, né rivendosje, ka caktuar shqyrtimin kryesoré, pas dégjimit té paléve
ndérgjyqgése, administrimit té provave, ka marré aktgjykimin e ankimuar C.nr. 2565/2021 té
datés 08.09.2022, duke e aprovuar né térési si té bazuar kérkesé padiné e paditéses, mé
konkretisht si né dispozitiv té kétij aktgjykimi.

Gjykata e shkallés sé paré né arsyetim té aktgjykimit té atakuar ndér té tjera ka theksuar se: Nga
administrimi i té gjitha provave né shqyrtimin kryesor dhe mbi bazén e gjendjes faktike gjykata
ka vendosur sikurse né dispozitivin nén | té kétij aktgjykimi se paditésja éshté pronare e
ngastrave kadastrale 7027/2 dhe 7027/4 ZK Prizren i cili fakt vértetohet nga certifikatat
pronésore lidhur mé kéto ngastra dhe ekspertizat e ekspertit té gjeodezisé. Gjithashtu gjykata
vendosi sikurse né dispozitivin nén 11 té kétij aktgjykimi duke konstatuar se e drejta e pronésisé
lidhur mé kéto ngastra kadastrale ka pushuar faktikisht pér shkak se kéto ngastra jané té pérfshira
sipas Planit Detal Urbanistik pér lagjen “Ortakoll-Lakuriqi Verior” i cili fakt vértetohet nga
administrimi i provave materiale posacérisht nga ekspertizat e ekspertit t€ gjeodezisé i cili
shprehimisht né ekspertizat e tij ka theksuar se ngastrat kadastrale 7027-2 dhe 7027-4 ZK Prizren
gjenden né kuadér t€ planit detal urbanistik pér lagjen “Ortakoll-Lakuriqi Verior” dhe se kéto
ngastra jané té pérfshira né kuadér té rrugés publike “B. T.” té cilave prova gjykata ia fali
plotésisht besimin. Gjithashtu se ekziston kjo gjendje faktike né teren, pra se kéto ngastra jané
né kuad@r té rrugés publike “B. T.” dhe pérdoren si rrugé kété fakt gjykata e vértetoi me shikimin
e vendit té ngjarjes, andaj nga té gjitha kéto té dhéna té cekura mé larté gjykata vendosi sikurse
né dispozitivin e kétij aktgjykimi duke u bazuar né 18 té Ligjit nr.03/L-154 mbi Pronésiné dhe
té Drejtat Tjera Sendore dhe akteve tjera normative té paditurés sa i pérket ekzistimit té planit
detal urbanistik pér lagjen “Ortakoll”.

Mé tej ka arsyetuar se: Me rastin e vendosjes gjykata ka marr pér bazé aktvendimin e Gjykatés
sé Apelit né Prishtiné Ac.nr.5100/2019 dt.07.10.2021, pra ka vepruar sipas udhézimeve té tij dhe
ka konstatuar se Sh. (Z.) S. e vajzérisé B. éshté personi i njéjté me H. (Z.) B. i cili fakt vértetohet
nga certifikata 02 nr.036/896 dt.18.11.2013 léshuar nga sektori i administratés sé pérgjithshme
té Komunés sé Prizrenit dhe nga ekstrakti i lindjes dhe certifikata e lindjes té léshuara nga zyra
e ofigarisé né Prizren, késhtu duke marr pér bazé kété fakt té vértetuar si mé larté gjykata
gjithashtu vleréson se pala paditése éshté e pérfagésuar ligjérisht nga av. S. R. pér shkak se
autorizimi i noterizum LRP.nr.6862/2018 dt.21.12.2018 gé éshté pérpiluar nga noterja Suna
Sallahi autorizuese éshté Sh. (Z.) S., e vajzérisé B. né kété rast paditésja, mé té cilin autorizim e
ka autorizuar gé né kété ¢éshtje ta pérfagéson Sh. (Hilmi) C. me té drejt gé kété autorizim ta bart
né ndonjé person té treté apo avokat, késhtu gé i autorizuari Sh. C. mé dt.21.01.2019 e bart
autorizimin né avokatin S. R..

Vendimi mbi shpenzimet e procedurés, gjykata e shkallés sé paré e ka bazuar né kuptim té nenit
452 té LPK-sé.

Gjykata e Apelit e Kosovés, nisur nga kjo gjendje e céshtjes, vleréson se pérfundimi dhe
géndrimi i gjykatés shkallés sé paré rreth ményrés se vendosjes nuk éshté i drejté dhe i ligjshém.
Pérkundér faktit se aktgjykimi i atakuar rezulton té mos jeté i pérfshiré me shkelje té dispozitave
té procedurés kontestimore nga neni 182 paragrafi 2, pika b), g), j), K) dhe m) té Ligjit pér
Procedurén Kontestimore (LPK), pér té cilat kjo gjykaté kujdeset sipas detyrés zyrtare dhe as me
shkelje tjera té dispozitave té procedurés kontestimore, sipas pretendimeve ankimore té palés

ankuese. Sipas késaj gjykate gjendja faktike e konstatuar nga gjykata e shkallés sé paré, nuk
korrespondon drejté me provat nga shkresat I1éndore. Pér pasojé me rastin e vendosjes sipas
aktgjykimit té atakuar, ka pasur zbatimin e gabuar té sé drejtés materiale. Gjykata e Apelit duke
shqyrtuar ankesén brenda kufijve té paragitur nga ankuesi né ankesé e duke u kujdesur pér
zbatimin e sé drejtés materiale sipas detyrés zyrtare ka konstatuar se gjykata e shkallés sé paré
me rastin e shqyrtimit paraprak té padisé éshté dashur ta hedhé poshté si té pa lejuar padiné dhe
jo té vendos pér themelésiné e saj.

Nga shkresat e 1éndés del se paditésja ka paragitur padi pér shkak té vértetimit t€ pronésisé né
ngastrén kadastrale nr. 7027/... né vendin e quajtur “V.”, n¢ sipérfaqe prej 43 m2 dhe ngastrén
kadastrale nr. 7027/.... né vendin e quajtur “V.”, né sipérfaqe prej 7.. m2 gé té dyja né ZK.
Prizren.

Gjykata e Apelit duke béré shikimin né shkresat e léndés, konstaton se né kété céshtje
kontestimore, paditéses i mungon interesi juridik, pasi gé e njéjta duke gené pronare e
paluajtshmérive kontestuese kérkon nga gjykata gé té vértetohet se e njéjta ka gené dhe éshté
pronare e sajé. Né kété kuptim gjykata e shkallés sé dyté vleréson se me rastin e vendosjes
gjykata e shkallés sé paré nuk e ka zbatuar drejté té drejtén materiale, pérkatésisht dispozitat e
nenit 391 té LPK-sé, pasi gé e njéjta fillimisht éshté dashur qé té kujdeset né bazé té detyrés
zyrtare pér lejueshmériné e padisé né kuptim té interesit juridik té kérkesé padisé, e gé njé gjé e
tillé nuk éshté vlerésuar fare nga gjykata e shkallés sé paré edhe pér kundér se né shkresat e
Iéndés gé nga parashtrimi i padisé e deri né pérfundim té shqyrtimit kryesor kishte prova té
mjaftueshme pér té vlerésuar interesin juridik. Andaj, né kété kuptim Gjykata e Apelit vleréson
se padia e paditéses éshté e pa lejuar né mungesé té interesit juridik dhe e njéjta duhet té hedhet
poshté si e pa lejuar. Sipas nenit 391, pika e) té Ligjit pér Procedurén Kontestimore i cili parasheh
qé “ Pas shqyrtimit paraprak té padisé gjykata me aktvendim e hedh poshté padiné si té
palejueshme po qgé se konstaton se:... €) pér objektin e kontestit éshté lidhur ujdia gjygésore, se
paditési né gjykaté ka hequr doré nga kérkesépadia, se nuk ekziston interesi juridik i paditésit
pér padi vértetimi ”, ndérsa sipas nenit 2 par. 4 té LPK-sé, i cili parasheh gé “Pala duhet té keté
interes juridik pér padiné dhe pér veprimet procedurale tjera qé mund té kryhen né proceduré”.
Pra, né rastin konkret nuk ishte kontestuese se paditésja ka gené dhe éshté pronare e ngastrave
kadastrale kontestuese dhe kjo éshté vértetuar edhe nga certifikata e pronésisé me nr. 07-029-C-
4552-18 e datés 10.12.2018, nga e cila vértetohet se paditésja éshté titullaré e paluajtshmérive
me nr. 7027/2 dhe 7027/4 me 1/1, por qé éshté vértetuar edhe nga ekspertiza e ekspertit té
gjeodezie, i cili ka konstatuar té njéjtén gjendje. Andaj, né kété konteste paditésja nuk mund té
ushtroj padie pér vértetimin e pronésisé né kéto paluajtshméri ku né ndér kohé figuron qé éshté
pronare.

Gjykata e Apelit vleréson se paditésja cfarédo lloj kontesti tjetér né lidhje me kéto parcela
kontestuese, mund té inicioj prané gjykatés kompetente pér zgjidhjen e té njéjtit dhe realizimit
té pretendimeve té saja, por jo né kété proceduré pér vértetim té pronésisé, pasi qé padité pér
vértetim paraqgiten kur paditési ka interes juridik qé gjykata té vértetojé ekzistimin apo
mosekzistimin e ndonjé té drejte. Sipas nenit 254.2 té LPK-sg, i cili parasheh qé “Padia e kétillé
mund té ngrihet kur kjo éshté pércaktuar me dispozita té posacme, apo kur paditési ka interes
juridik gé gjykata té vértetojé ekzistimin apo mosekzistimin e ndonjé té drejte apo té raportit

juridik, ose vértetésing, respektivisht mos vértetésiné e ndonjé dokumenti para se té jeté béré e
kérkueshme kérkesa pér pretim nga raporti i njéjté”. Andaj, né rastin konkret paditésja nuk kishte
interes juridik pér vértetimin e pronésisé né parcelat kontestuese pasi gé e njéjta njé té drejté té
tillé tani mé e ka pasi gé edhe tani éshté pronare juridike e kétyre paluajtshmérie dhe ky fakte
nuk ishte kontestues mes paléve dhe se e njéjta mund té parashtroj kérkesa tjera eventuale né
lidhje me kéto paluajtshmeéri.

Gjykata e Apelit vendosi si né pikén 111 té dispozitivit té kétij aktvendimi duke vendosur gé secila
palé ti barté shpenzimet e veta procedurale né kuptim té nenit 450 té LPK-sé.

Nga arsyet e cekura Gjykata e Apelit, vendosi sikurse né dispozitiv té kétij aktvendimi né

mbéshtetje té dispozitave nga neni 194 dhe 195 paragrafi 1 pika (b) té LPK-sé, u vendos si né
dispozitiv té kétij aktvendimi.

GJYKATA E APELIT E KOSOVES NE PRISHTINE
Ac.nr.7513/2022, daté 29.01.2024

Kryetari i kolegjit - gjyqtari,
Besnik Bislimaj,d.v

5(5)



